


Amak, batzuetan, hodeiak izaten ditu buruan.

Gosaria prestatzea ahazten zaio, eta berandu iristen gara 
lagunen urtebetetzeetara.

Edo egun bitan jarraian kroketak afaltzen ditugu.



Amak buruan hodeiak dituenean, 
puxika baten modura egiten du putz, 
eta hustu egiten da besaulkian esertzen denean.



Amak, batzuetan, eguzki bat izaten du 
buruan.

Ideia zoragarriak bururatzen zaizkio, 
eta galaxietako munstroetara jolasten gara.

Galletak prestatzen ditugu elkarrekin, 
eta xaboi burbuilak egiten ditugu sukaldeko 
mahai gainean.




